КОМИ РЕСПУБЛИКАСА ПРАВИТЕЛЬСТВОЛÖН ШУÖМ


"Коми Республикаын лекарствояс  да бурдöдчанторъяс вылö донъяс государство боксянь ладмöдöм йылысь" Коми Республикаса Правительстволöн 2003 во август 27 лунся 193 №-а шуöмö вежсьöмъяс пыртöм йылысь

Коми Республикаса Правительство шуис:

Пыртны "Коми Республикаын лекарствояс  да бурдöдчанторъяс вылö донъяс государство боксянь ладмöдöм йылысь" Коми Республикаса Правительстволöн 2003 во август 27 лунся 193 №-а шуöмö татшöм вежсьöмъяс:

1) 1 пунктын "да тöдчана лекарствояс вылö" кывъяс бöрын содтыны "(наркотическöй средствояс да психотропнöй веществояс кындзи, кутшöмъясöс пыртöма наркотическöй средствояс да психотропнöй веществояс лыддьöгö, кодъяслысь Россия Федерацияын оборотсö дзескöдöма да кодъяслы Россия Федерацияса законодательство да Россия Федерациялöн войтыркостса сёрнитчöмъяс серти индыссьöны контролируйтан мераяс, да психотропнöй веществояс лыддьöгö, кодъяслысь Россия Федерацияын оборотсö дзескöдöма да кодъяс дорö Россия Федерацияса законодательство да Россия Федерациялöн войтыркостса сёрнитчöмъяс серти öткымын контролируйтан мераяссö позьö киритны, мый вынсьöдöма "Россия Федерацияын контролируйтан наркотическöй средствояс, психотропнöй веществояс да налöн прекурсоръяс лыддьöг вынсьöдöм йылысь" Россия Федерацияса Правительстволöн 1998 во июнь 30 лунся 681 №-а шуöмöн" (водзö – II да III лыддьöгъяс)" кывъяс;
2) содтыны татшöм выль 2 пункт:

"2. Индыны лекарствоясöн чукöрöн вузасян предприятиеяслы II да III лыддьöгъясö пыртöм наркотическöй средствояс да психотропнöй веществояс вылö чукöрöн вузалан медыджыд донсö наркотическöй средствояс да психотропнöй веществояс отечественнöй производительлöн збыль вузалан дон дорö либö суйöрсайса производительлöн контрактнöй дон дорö 40 прöчент мында (содтöд дон вылö воттöг).";     
3) 2-7 пунктъяс лöсялöмöн лыддьыны 3-8 пунктъясöн;

4) 4 пунктын "да тöдчана лекарствояс вылö" кывъяс бöрын содтыны "(II да III лыддьöгъясö пыртöм наркотическöй средствояс да психотропнöй веществояс кындзи)" кывъяс.
Коми Республикаса Юралысь                                              В. Торлопов

Сыктывкар

2008 вося октябр 6 лун

Исакова  1 814 пас

